
          1 प्रयोगात्मक 

        लक्ष्य : अकेले और समूहों में विभिन्न वस्तुओं के मूल आकार को ड्रॉ करना और उनका अध्ययन

        
          भूमिका 

          कला हमें अपनी सांस्कृतिक विरासत और पर्यावरण के प्रति संवेदनशील बनाती है और हमारे प्रतिदिन के क्रियाकलापों में सर्जनात्मक अभिवृत्ति का विकास करती है। कला के क्षेत्र में यह सुनिश्चित करना आवश्यक है कि हम कुछ निश्चित तरीकों, तकनीकियों और शैलियों का पालन करें। इसलिए प्रयोगात्मक पक्ष की पेंटिंग कोर्स में एक महत्वपूर्ण भूमिका है। प्रत्येक कदम पर आसानी से उपलब्ध सामग्री के माध्यम से आपको प्रयोग करने आवश्यक है।

        
        
          उद्देश्य

          इस प्रयोगात्मक को पूरा करने के बाद आप इस योग्य होंगे कि -

          
            	
              मूल आकारों में अंतर कर सकें।

            

            	
              विभिन्न वस्तुओं को मूल आकारों में सरलता से बना सकें।

            

            	
              विभिन्न रेखाओं, हल्के रंगों और छाया का प्रयोग कर आकार और मात्रा का निर्माण कर सकें।

            

            	
              वस्तुओं के विभिन्न आकार और अनुपात की पहचान और विवेचना कर सकें।

            

          

        
        
          चयन 

          
            	
              सख्त पेपर को तीन मूल आकारों में काटें (पोस्ट कार्ड, कॉपी कवर)

            

          

          उदाहरण के लिए जैसे गोल, चतुर्भुज, त्रिकोण

          
            	
              इन तीन आकारों के कागजों को विभिन्न तरह सजाकर तीन वस्तु बनाएं तथा वस्तुओं को अपने सामने रखकर चित्र बनाएं।

            

          

          
            
          

          
            
            मूल आकार में छाया व प्रकाश का प्रयोग (Use of light and shade on basic shape)
          
          
            
            मूल आकार में छाया व प्रकाश का प्रयोग (Use of light and shade on basic shape) इन वस्तुओं को रेखाओं में ड्रा करें, फिर प्रकाश के अनुसार छाया दें जिससे वस्तुओं को सही आकार मिले।
          
        
      
      
        
          
        

        
          
          2 प्रयोगात्मक 

        
          लक्ष्य : मानव-निर्मित और प्राकृतिक वस्तुओं में अंतर स्पष्ट करना।
        

        
          उद्देश्य 

          इस प्रयोगात्मक को पूरा करने के बाद, आप इस योग्य होंगे कि -

          
            	
              सजीव और निर्जीव वस्तुओं में अंतर स्पष्ट कर सकें।

            

            	
              मानव-निर्मित और प्राकृतिक वस्तुओं की पहचान कर सकें।

            

            	
              मानव-निर्मित और प्राकृतिक वस्तुओं के रंग, आकार, स्पर्शग्राह्यता और सामग्री में अंतर पहचान सकें।

            

          

        
        
          चयन 

          मानव-निर्मित वस्तुओं (जार, प्लेट, फूलदान) और प्राकृतिक वस्तुओं (फूल, सब्जी, फल) का चयन करें।

          
            
            प्रारंभिक ड्रॉइंग (Preliminary drawing)
          
          
            
            छायावप्रकाशका प्रयोग (Uselight and shade)
          
          
            
            मानव-निर्मित वस्तुओं का प्रारंभिक ड्रॉइंग (Preliminary drawing of man made object)
          
          
            
            वस्तुओं की शेडिंग (छाया) (Shading of the object)
          
          
            मानव-निर्मित और प्राकृतिक वस्तुओं के वर्ग-समूह को अपने सामने व्यवस्थित रूप से रखें। उनका रेखाओं द्वारा चित्र खींचे और फिर उन्हें प्रकाश और छाया दें।
          

          
            
            प्रारंभिक ड्रॉइंग (Preliminary drawing)
          
          
            
            वस्तुओं की शेडिंग (छाया) (Shading of the object)
          
          
            मानव-निर्मित और प्राकृतिक वस्तुओं में संबंध। इन वस्तुओं के बीच अनुपात के संबंध को महत्व दें।
          

          
            
            मानव-निर्मित वस्तुओं (Manmade object)
          
          
            
            प्राकृतिक वस्तुओं (Natural object)
          
          
            
            प्राकृतिक और मानव-निर्मित वस्तुओं (Natural and Manmade objects)
          
        
      
      
        
          
        

        
          
          3 प्रयोगात्मक 

        
          लक्ष्य : परिदृश्य के हिसाब से आकार और गहराई को प्राप्त करने के लिए प्रकाश और छाया का प्रयोग।
        

        
          उद्देश्य 

          इस प्रयोगात्मक को पूरा करने के बाद, आप इस योग्य होंगे कि -

          
            	
              चित्रात्मक स्थान में अग्रभाग और पार्श्वभाग को परिभाषित कर सकेंगे।

            

            	
              वस्तुओं के बीच की दूरी को सुनिश्चित रूप से बता सकेंगे।

            

          

        
        
          परिदृष्टि 

          एक समानांतर रेखा खींच कर अग्रभाग और पार्श्वभाग को परिभाषित करने के लिए चित्रात्मक स्थान को विभाजित करें।

          
            
            अग्रभाग और पार्श्वभाग (Foreground and Background)
          
          
            
            उष्ण और शीत रंगों में परिदृश्य (Perspective with warm and cool colours)
          
          
            दीवार पार्श्वभाग है और फर्श अग्रभाग है।
          

          
            	
              
                
                  
                    
                  वस्तुओं के नीचे खींचे गए चित्र बड़े-से होते हैं और वही वस्तुएं यदि पार्श्वभाग के नजदीक हों तो वेछोटी प्रतीत होती हैं।
              

            

          

          
            
            अग्रभाग में वस्तु का बड़ा आकार (Object bigger in foreground)
          
          
            
            पार्श्वभाग में वर्टिकल रेखाएं छोटी (Vertical lines shorter in the background)
          
          
            	
              
                रंग -विभिन्न सामंजस्यों के हल्के और चटखदार रंगों का प्रयोग कर रंगों के हिसाब से किसी परिदृश्य को दिखाया जा सकता है।
              

            

          

          
            
            उष्ण रंगों में परिदृश्य (Perspective with warm colours)
          
          
            
            क्षितिज में सामानांतर रेखाओं का मिलना (Parallel lines meet in the Horizon)
          
          
            
            शीतल रंगों में परिदृश्य (Perspective with cool colours)
          
          
            
            लाल
          
          
            
            हल्का
          
          
            
            अधिक हल्का
          
          
            
          

          
            
              
                
              विभिन्न आकार, मानव-निर्मित और प्राकृतिक वस्तुएं, अपनुपातिक संबंध, प्रकाश और छाया, रंगों और परिदृष्टि के हिसाब से आकार और मात्रा आदि का अध्ययन आगे संयोजन के अध्ययन में लाभकारी होगा।
          

        
      
      
        
          
        

        
          
          4 प्रयोगात्मक 

        
          लक्ष्य : लयात्मकता, सामंजस्य, संतुलन और बनावट का अध्ययन।
          
        

        
          उद्देश्य 

          इस प्रयोगात्मक को पूरा करने के बाद, आप इस योग्य होंगे कि -

          
            	
              किसी चित्र की लयात्मकता, सामंजस्य, संतुलन और बनावट के साथ रचना कर सकेंगे।

            

            	
              लय, सामंजस्य और बनावट के साथ कोई आकर्षक चित्र बना सकेंगे।

            

          

        
        
          अनुप्रयोग 

          
            	
              एक जैसे मूल-भावों (मोटिफ) की पुनरावृत्ति चित्र में लयात्मकता पैदा करती है।

            

          

          
            
            लयात्मक की बनावट (Structure of Rhythm)
          
          
            
            लयात्मक की बनावट (Structure of Rhythm)
          
          
            	
              
                विभिन्न मूल-भाव (मोटिफ) एक विशेष यूनिट जिसे सामंजस्य (harmony) कहते हैं को पैदा करने के लिए प्रयोग किए जाते हैं।
              

            

          

          
            
            सामंजस्य की बनावट (Structure of Harmony)
          
          
            
            सामंजस्य (Harmony)
          
          
            	
              
                किसी चित्रात्मक स्थान में बराबर का प्रभाव बनाए रखने के लिए विभिन्न मूल-भावों का प्रयोग संतुलन (Balance) कहलाता है।
              

            

          

          
            
            संतुलन की बनावट (Structure of Balance)
          
          
            
            संतुलन के साथ संयोजन (Composition with Balance)
          
          
            बनावट : यह एक तकनीक है जिसके द्वारा चित्र के फलक पर विभिन्न संवेदनात्मक भाव प्रकट होते हैं।

          
            
            बनावट (Texture)
          
          
            
            बनावट (Texture)
          
          
            उदाहरण : किसी बनावट को एक विशेष प्रकार से गाढ़े रंगों का प्रयोग कर और ब्रश को आड़े-तिरछे घसीट कर प्राप्त किया जा सकता है। विभिन्न प्रकार के बनावट के प्रभाव को पैदा करने के लिए रेखा-छाया, आड़ी-तिरछी घसीट, बिंदुओं आदि का प्रयोग किया जाता है।

          लय, सामंजस्य, संतुलन और बनावट का सही अनुप्रयोग ध्यान में रखते हुए किसी संरचना का निर्माण करें।

          
            
            लयात्मकता, बनावट तथा सामंजस्य के साथ संयोजन (Composition with Rhythm, texture and harmony)
          
          
            
            विनसेन्ट वेन गोग नाईट कफे (Vincent van Gogh Night Cafe, 1888 (89x 70 cm) New Haven, Conn., Yale University, S.C. Clark Collection)
          
          
            मुख्य बातें:.
            
          

          
            	
              
                किसी चित्र को आकर्षक बनाने के लिए लयात्मकता, सामंजस्य, संरचना का संतुलन और रंगों का प्रयोग आवश्यक है।
              

            

          

        
      
      
        
          
        

        
          
          5 प्रयोगात्मक 

        
          लक्ष्य : संयोजन की आवश्यकता के अनुरूप प्राइमरी, सेकेण्डरी, संपूरक, हल्के और चमकदार रंगों का प्रयोग।
        

        
          उद्देश्य 

          इस प्रयोगात्मक को पूरा करने के बाद, आप इस योग्य होंगे कि -

          
            	
              प्राइमरी, सेकेण्डरी और संपूरक रंगों की पहचान कर सकेंगे।

            

            	
              दो प्राइमरी रंगों को मिलाकर सेकेण्डरी रंग बना सकेंगे।

            

            	
              सेकेण्डरी और तीसरे रंग में अंतर बता सकेंगे।

            

          

        
        
          अनुप्रयोग 

          
            	
              जिन वस्तुओं/आकारों को आप रूप देना चाहते हैं तब चटख रंग लाल और नारंगी का प्रयोग करें और बीच का रंग लाने के लिए हल्के रंग नीला, हरा और पीला का प्रयोग करें।

            

          

          
            
            उष्ण रंगों में संयोजन (Composition with warm colours)
          
          
            
            शीतल रंगों में संयोजन (Composition with cool colours)
          
          
            
            उष्ण और शीतल रंगों में संयोजन (Composition with warm and cool colours)
          
          
            	
              बहुत चटखदार चित्र को पेंट करने के लिए, प्राइमरी रंगों का प्रयोग करें और कोमल और शांत प्रभाव देने के लिए सेकेण्डरी रंगों का प्रयोग करें।

            

          

          
            
            ग्रीष्म (Summer)
          
          
            
            शीत (Winter)
          
          
            
            सेकेण्डरी और टर्शियरी रंगों में बारीश (Rain in secondary and tertiary colours)
          
          
            	
              गरमी के दिनों का दृश्य या सूर्योदय उष्ण (warm) और प्राइमरी रंगों से पेंट करें। चांदनी रात, जाड़ों का मौसम, वर्षा जंगल का दृश्य - ये सभी शीत (cool) और सेकेण्डरी रंगों से पेंट किए जाते हैं।

            

            	
              जरूरत और इच्छा के अनुरूप पेंट करने के लिए प्राइमरी, सेकेण्डरी और टर्शियरी रंगों को प्रयोग करें।

            

          

          
            
            प्राइमरी और सेकेण्डरी रंगों में बारीश (Rain in primary and secondary colours)

          लक्ष्य : अध्ययन किए गए मूल तत्वों को अपनाने और मिलाने के बाद चित्रात्मक स्थान में विभिन्न आकृतियों को व्यवस्थित करना।
        

        
          उद्देश्य 

          इस प्रयोगात्मक को पूरा करने के बाद, आप इस योग्य होंगे कि -

          
            	
              जीव-जन्तु और पेड़-पोधौं तथा मानव-निर्मित वस्तुओं के रेखा-चित्रों के साथ किसी संयोजन को एक व्यवस्थित रूप दे सकें।

            

            	
              संयोजन की विषय-वस्तु के लिए उपयुक्त जीवंत वातावरण की रचना कर सकें।

            

            	
              संयोजन के लिए विभिन्न विषयों का संचालन कर सकें।

            

          

        
        
          चयन 

          
            	
              मानव आकृति, जीव-जंतुओं की आकृति, मानव-निर्मित वस्तुएं, पेड़ और प्राकृतिक आकृतियों का चयन

            

          

        
        
          व्यवस्थित करना 

          
            	
              विषय वस्तु के अनुसार किसी संयोजन की रचना के लिए अपनी जानकारी से विभिन्न तत्वों को व्यवस्थित करना।

            

          

          
            
            गाँव का दृश्य
          
          
            	
              मानव-आकृति, जीव-जंतु की आकृति, पेड़, वाहन

            

            	
              प्रदूषण :

            

          

          भवन, कारखाना, धुंआ, ट्रक, शहरी की सड़क, नदी आदि

          
            	
              किसी संयोजन की रचना के लिए किसी चित्रात्मक स्थान में विश्वसनीय वातावरण बनाने हेतु उक्त तत्वों को व्यवस्थित करें।

            

          

          
            
            वायु प्रदूषण
          
          
            
            जल प्रदूषण
          
          
            
            ध्वनी प्रदूषण
          
          
            	
              एक मां अपने बच्चे को बारिश में स्कूल ले जाते हुए।

            

            	
              यात्री किसी बस-स्टॉप पर बारिश में प्रतीक्षा करते हुए।

            

          

          
            निम्न तत्वों का समावेश कर किसी संयोजन को सजाएं :
          

          
            	
              पुरूष/स्त्री की आकृति

            

            	
              बच्चा (लड़का/लड़की)

            

            	
              कुत्ता/गाय आदि

            

            	
              बस स्टॉप

            

            	
              छाता

            

            	
              गिरती हुई बारिश

            

          

          
            
            मानव आकृति के साथ संयोजन (Composition with human figures)
          
          
            
            जंतुओं के साथ संयोजन (Composition with animals)
          
          
            
            प्रकृति का संयोजन (Composition with nature)
          
          
            
            प्रकृति, मानव और जंतुओं के साथ संयोजन (Composition with nature, man and animal)

          लक्ष्य : विचारों और भावों के प्रकटीकरण के लिए संयोजन की रचना।
          
        

        
          उद्देश्य 

          इस प्रयोगात्मक को पूरा करने के बाद, आप इस योग्य होंगे कि -

          
            	
              अपने भावों और विचारों को अपने चित्रों द्वारा प्रकट कर सकेंगे।

            

            	
              एक भिन्न प्रकार की मनोदशा और भावों को व्यक्त करने वाले संयोजन की रचना कर सकेंगे।

            

          

        
        
          अनुप्रयोग 

          
            	
              शिक्षार्थी को निर्जीव अवयवों का समन्वय कर आकृतियों की भंगिमा और शरीर की भाषा में सही भाव लाने की कोशिश करनी चाहिए।

            

          

          
            
            भंगिमा और शरीर की भाषा (gesture and body language)
          
          
            
            भंगिमा और शरीर की भाषा (gesture and body language)
          
          
            	
              रंगों के रेखा प्रवाह और संरचना को इस ढंग से प्रयोग किया जाना चाहिए कि अपेक्षित भाव-विचार ठीक ढंग से प्रकट हो सकें।

            

          

          
            
            मां और बच्चा
          
          मां के वात्सल्य और प्यार को होंठों, आंखों और हाथ के कोमल स्पर्श की भंगिमा द्वारा अभिव्यक्त किया जा सकता है।

          
            	
              
                
                  
                उत्सवपूर्ण और आनंदमय मनोदशा को उठे हाथों, हंसते हुए चेहरों आदि जैसी भंगिमाओं द्वारा चमकीले और उष्ण (warm) रंगों में संयोजित कर प्रकट किया जा सकता है।

            

          

          
            
            दीपावली
          
          
            
            ईद 
          
          
            
            केरल का नौका दौड़ उत्सव
          
          
            	
              आपकी संरचना दर्शकों पर उसी मनोदशा का प्रभाव छोड़े ताकि वे पेंटिंग को सराह सकें। आपकी संरचना की सफलता यही है।

            

          

          विभिन्न मनोदशाएं व्यक्त की जा कसती हैं। जैसे -

          
            
            चीत्कार
          
          
            
            आश्चर्य
          
          
            
            हंसता चेहरा
          
          
            
            विषाद 
          
          
            
            हर्ष
          
          
            
            क्रोध

          लक्ष्य : रेखा - चित्रों द्वारा दृश्य अनुभव का प्रलेखन और जैव और अजैव रूप-आकारों का अध्ययन।
        

        
          भूमिका 

          विभिन्न रूपों और आकारों के भिन्न-भिन्न पहलुओं को देखते और समझते हुए विचार बनाना और पहचानना दृश्य अनुभव है। इसको रेखा-चित्र और ड्राइंग द्वारा दृश्य रूप देकर व्यक्त किया जा सकता है।

        
        
          उद्देश्य 

          इस प्रयोगात्मक को पूरा करने के बाद, आप इस योग्य होंगे कि -

          
            	
              अध्ययन और रेखा-चित्र में अंतर बता सकेंगे।

            

            	
              विभिन्न रूप और आकारों के मूवमेंट और विशेषताओं को स्पष्ट करने के लिए ड्राइंग सामग्री का अच्छी तरह प्रयोग कर सकेंगे।

            

            	
              रेखाचित्र में सही मनोदशा और वातावरण का प्रमाण दे सकेंगे।

            

          

          
            चयन :- दौड़ लगाते जानवर, बसंत-बहार, पालतू पशुओं के साथ खेलना।

        
        
          व्यवस्थित रूप से ड्राइंग करें 

          
            	
              अपने दस्तावेजों से एक कुत्ता और एक बिल्ली का रेखाचित्र छांटे। पार्श्वभाग में बिल्ली को दौड़ते हुए और अग्रभाग में कुत्ते को बिल्ली का पीछा करते हुए ड्रॉ करें।

            

          

          
            
            कुत्ते को बिल्ली का पीछा करते हुए (Dog chasing the Cat)
          
          
            	
              पालतू पशुओं पर प्रेम व्यक्ति करने के लिए, किसी मानव आकृति को पालतू पशु को सहलाते हुए ड्रॉ करें।

            

          

          
            
            पालतू पशु के साथ खेलना (Playing with pet)
          
          
            
            कबूतरों को दाना देना (Feeding the Pigeon)
          
          
            
            कुत्ते को खाना खिलाना (Feeding the dog)
          
          रेखाचित्र बनाकर और अध्ययन कर अधिक से अधिक दस्तावेजों के निर्माण की कोशिश करें।

          लक्ष्य : स्मृति में दृश्य अनुभवों के भंडार से विभिन्न रूप-आकारों को सुस्पष्ट करना।
        

        
          भूमिका 

          चूंकि कला विचारों की अभिव्यक्ति है, अतः यह बहुत आवश्यक है कि रेखाओं और रंगों के माध्यम से उन विचारों को वास्तविक दृश्य-रूप दें।

        
        
          उद्देश्य 

          इस प्रयोगात्मक को पूरा करने के बाद, आप इस योग्य होंगे कि -

          
            	
              अपनी स्मृति और दस्तावेजों से विभिन्न विषय-वस्तुओं की रचना कर सकेंगे।

            

            	
              रेखाचित्रों को बनाने में और मानव-आकृतियों, जानवरों की आकृतियों और प्राकृतिक दृश्यों के अध्ययन में दृश्य, अनुभवों का प्रयोग कर सकेंगे।

            

            	
              स्मृति से काल्पनिक आकारों के रूप में दस्तावेजों का प्रयोग कर सकेंगे।

            

          

        
        
          चयन 

          चुनाव प्रचार, रेलवे स्टेशन, प्रदूषण

        
        
          व्यवस्थित रूप से ड्रा करें 

          
            	
              अपने इलाके में और टी. वी. में चुनाव प्रचार के दौरान दृश्य-अनुभव किए गए तत्वों का प्रयोग करें।

            

            	
              अपने दस्तावेजों से सही और उचित रूप-आकारों का प्रयोग करें।

            

            	
              इन साधनों को व्यवस्थित रूप देते हुए किसी अच्छे संयोजन की रचना करें।

            

          

          
            
            चुनाव प्रचार (Election campaign)
          
          
            
            विवाह उत्सव (Marriage procession)
          
          
            
            रेलवे स्टेशन (Railway station)

          लक्ष्य : पारंपरिक लोककला में मोटिफ का अध्ययन और भारतीय कला में उसके महत्व को समझना।
        

        
          भूमिका 

          भारत की पारंपरिक कला का रूप और लोक कला पारंपरिक भारतीय कला के सबसे सुंदर उदाहरण हैं। विभिन्न क्षेत्रों में अपने ही ढंग के विशिष्ट विभिन्न लोक कला के रूप हमें मिलते हैं।

        
        
          उद्देश्य 

          इस प्रयोगात्मक को पूरा करने के बाद, आप इस योग्य होंगे कि -

          
            	
              लोककला मोटिफ के बहुत-से रूपों के बीच अंतर बता सकेंगे।

            

            	
              इन मोटिफ का प्रयोग इच्छानुरूप स्वयं के डिजाइन और पेंटिंग बनाने में कर सकेंगे।

            

          

        
        
          चयन 

          मिथिला (बिहार) की मधुबनी पेंटिंग, कोलकात्ता (पश्चिमी बंगाल) की कालीघाट पेंटिंग, राजस्थान की फड़ पेंटिंग और आंध्र प्रदेश की कलमकारी।

        
        
          व्यवस्थित रूप से ड्रा करें 

          
            	
              किसी मौलिक विशेष लोक पेंटिंग को या उसका प्रिंट लें और उसमें प्रयोग किए गए मोटिफ का अध्ययन करें।

            

            	
              अपनी पसंद का मोटिफ चुनें, उसे दुबारा से व्यवस्थित करें और अपने ढंग के मुताबिक पुनः संयोजन करें।

            

            	
              आप स्वयं का संयोजन बनाने के लिए कुछ अलग तत्वों को भी शामिल कर सकते हैं।

            

          

        
        
          मधुबनी पेंटिंग की मुख्य विशेषताएँ : 

          
            	
              समानांतर रेखाओं से जुड़ी ।

            

            	
              चेहरे हमेशा पार्श्वगत चित्र रूप में और धड़ सामने की भंगिमा में।

            

            	
              खाली स्थान सीमित दूरी और रंगों से भरा जाता है।

            

            	
              चित्र में कोई भी स्थान खाली नहीं रखा जाता।

            

          

          
            
            मधुबनी पेंटिंग
          
          
            
            कालीघाट पेंटिंग
          
          
            
            कालीघाट पेंटिंग (Kalighat Patachitra)
          
        
        
          कालीघाट पेंटिंग की मुख्य विशेषताएँ: 

          
            	
              इसे मुख्य रूप से कपड़े पर और मिट्टी की तश्तरी पर किया जाता है।

            

            	
              इसे ब्रश के साथ सुरूचिपूर्ण आकारों में प्रवाही काली रेखाओं से किया जाता है।

            

            	
              प्राइमरी रंग जैसे पीला, नीला और लाल प्रयोग में लाए जाते हैं।

            

          

          
            चित्रात्मक स्थान चतुर्भुज और आयाताकार में विभाजित (Compositional space divided into square and rectangle) 
          

          
            मुख्य शाही रुप-आकार (Mainly royal figures) 
          

          
            
            फड़ पेंटिंग
          
          
            
            कलमकारी पेंटिंग
          
        
        
          फड़ पेंटिंग की मुख्य विशेषताएँ: 

          
            	
              संयोजन के लिए जो स्थान है उसे चौकोर और आयताकार क्षेत्रों में विभाजित किया जाता है और तब शाही दरबार और शाही शोभायात्रा से संबंधित रूप-आकारों में पेंट किया जाता है।

            

            	
              रंग बहुत सादे और सादे होते हैं और उन्हें धूसर-सा रूप देकर संतुलित किया जाता है।

            

          

        
      
      
        
          
        

        
          
          11 प्रयोगात्मक 

        
          लक्ष्य : लोक कलाकारों द्वारा प्रयोग की गई तकनीकियां और सामग्री का अध्ययन करना।
        

        
          भूमिका 

          विभिन्न क्षेत्रों की लोक पेंटिंग की शैली। विभिन्न प्रकार की पद्धतियां और समग्रियां प्रयोग की जाती हैं। इन शैलियों और पद्धतियों को मुख्य रूप से क्षेत्र विशेष में प्राप्त सामग्री के अनुसार अपनाया जाता है।

        
        
          उद्देश्य 

          इस प्रयोगात्मक को पूरा करने के बाद, आप इस योग्य होंगे कि -

          
            	
              लोक पेंटिंग में प्रयोग की गई पद्धतियों और समग्रियों में अन्तर पहचान सकेंगे।

            

            	
              डिजाइन और पेंटिंग के लिए उचित पद्धति और समग्री का चयन कर सकेंगे।

            

            	
              डिजाइन और पेंटिंग के लिए विभिन्न मोटिफ और तकनीकियों को शामिल कर सकेंगे।

            

          

        
        
          मधुबनी पेंटिंग 

          मधुबनी पेंटिंग विभिन्न अवसरों पर स्त्रियों द्वारा की जाती है। चटकीले रंग जैसे लाल, पीला, नील और नीला प्रयोग में लाए जाते हैं। इन पेंटिंग को बनाने के लिए, गोंद, धागा और माचिस की तीलियां या कपड़े से लिपटी बांस की छिपटियां जैसी आवश्यक बुनियादी सामग्री प्रयोग में लाई जाती है। आजकल इन्हें हाथ से बने पेपर पर भी बनाया जाता है।

          
            
            मधुबनी पेंटिंग
          
          
            
            वरली पेंटिंग
          
        
        
          वरली पेंटिंग 

          दीवारों को पहले साफ किया जाता है और गाय के गोबर-लेप से लीपा जाता है। जब यह सूख जाता है तब पार्श्वभाग को एक रूप देने के लिए घेरू या लाल गारा-मिट्टी का लेप किया जाता है। पीसे हुए चावल को दूध-पानी और लाल सिंदूर में मिलाकर पेंट के रूप में प्रयोग किया जाता है और पेड़ की टहनियों का ब्रश बनाकर इस मिश्रण को लेप किया जाता है। इधर हाल में इन पेंटिंग को यथा-संभव मौलिक रूप देते हुए कागज पर भी बनाया गया है।

        
        
          फड़ पेंटिंग 

          फड़ पेंटिंग राजस्थान से हैं। इस पेंटिंग को हाथ से कते और हाथ से बुने खुरदुरे कपड़े पर किया जाता है। इस कपड़े पर पहले स्टार्च की पतली परत चढ़ाई जाती है जिसमें रंगसंगति (Tone) को हल्का करने के लिए रंगद्रव्य को मिलाया जाता है। तैयार किए गए पार्श्वभाग में पेंटिंग का खाका विषमता दिखाने वाले रंगों से बनाया जाताहै।

          
            
            फड़ पेंटिंग
          
          
            
            कलमकारी पेंटिंग
          
        
        
          कलमकारी पेंटिंग 

          कलमकारी पेंटिंग आंध्र प्रदेश से है। ये हाथ से पेंट किए वस्त्र मंदिरों में चित्रपट के रूप में और दीवार पर लटकाने के लिए प्रयोग में लाए जाते हैं। गहरे और घने सब्जियों के रंग भूरी और काली गाढ़ी बाहरी रेखाओं के साथ प्रयोग किए जाते हैं। कपड़े पर लगे स्टार्च को साफ करने के लिए बहते पानी का प्रयोग किया जाता है। काले रंग को पक्का करने के लिए आंवले के घोल को मिलाया जाता है। इमली की टहनियों से बनाई गई कोयले की स्टिक द्वारा ड्राइंग की जाती है। अंतिम लाइनें, 'कलम' जो सीरा और लोहे के चूर्ण का मिश्रण होता है, उसका प्रयोग कर नुकीले बांस की स्टिक से खींची जाती हैं।

          कलाकार पहले पार्श्वभाग के रंगों को भरता है और फिर आकृतियों को बनाता है। कपड़े की सतह पर फिटकरी लगाकर लाल रंग को गहरा किया जाता है। खाली स्थानों को फिटकरी लगाकर विरंजित (bleach) किया जाता है ताकि अन्य रंग ECLINEEMERI | जैसे नीला, पीला, हरा रंग लगाए जा सकें। कपड़े को दूध में भी डुबोया जाता है क्योंकि यह रंग को फीका पड़ने से बचाता है।

              N.B. कार्यभार प्रस्तुति:
            
          

          शिक्षार्थी ऊपर दिए गए निर्देशों का पालन करें। ध्यान रखें कि कार्यभाग प्रस्तुतिकरण बहुत आवश्यक है।

